
పరమయోగివిలాసము.












నైన నీదగు తనదైన జన్మంబు 

పూని వచింప నీపోవుచందంబు 

వినుపింపు మనిన నవ్వేళ యాదవుని 

గనుఁగొని పలికె రాక్షసుఁ డేపు మిగిలి

యోరి యాదవ విను మొగి నీవు మునుప 

ఆరయ మధురాంతరాగ్రహారంబు 

కడ నొప్పు ఘనతటాకముకట్టమీఁద 

నుడుమవై యుండుదు వొకపుట్టలోన 

నారీతి నుండి సర్వావనీస్థలుల 

వారును బరుషగా వచ్చునత్తఱిని 

శ్రీవేంకటేశ్వరు సేవింపవచ్చు 

శ్రీవైష్ణవాళి భుజింప నచ్చోటఁ 

జిందినమెదుకులు చెలువార మొసఁగి 

తందులకతన నీ వందితి విట్టి 

జననంబు తనపూర్వజన్మంబు వినుము 

మునుపు దాఁ గ్రతువు ప్రేముడిఁ జేయఁ బూని 

పటుమంత్రతంత్రలోపము సేయ వచ్చె 

నిటువంటిపుట్టు విం కేమిటం బోను 

ఇల నెల్ల నీడేర్ప నేతెంచినట్టి 

యలమహాత్ముండు శేషావతారుండు

